
ᐱᕙᓪᓕᐊᔪᑦ ᓴᖅᑭᑎᑕᐅᔪᑦ 
 

ᓄᓇᕐᔪᐊᕐᒥ ᑲᑐᔾᔨᖃᑎᒌᑦ ᑲᑎᒪᔩᑦ ᐊᐱᕆᕗᑦ ᒐᕙᒪᓂᒃ ᐃᑲᔪᖅᑐᐃᓯᑲᐅᑎᒋᖁᓪᓗᒋᑦ 
ᐆᒻᒪᕆᐊᖅᑎᑦᑎᒃᑲᓐᓂᕐᓂᕐᒥᒃ ᐃᓂᒥᓂᒃ ᓄᓇᑐᖃᓖᑦ ᐅᖃᐅᓯᖏᓐᓂᒃ   

 
ᒪᐃ 27, 2008 (ᐃᖃᓗᐃᑦ, ᓄᓇᕗᑦ) – ᐃᓕᖅᑯᓯᓕᕆᔨᒃᑯᑦ ᑐᙵᓱᒃᑎᑦᑎᕗᑦ ᖃᖓᑦᑎᐊᓵᖅ 
ᐅᖃᐅᓯᐅᓚᐅᖅᑐᓂᒃ ᐱᓕᕆᖁᔨᓪᓗᑎᒃ ᓄᓇᕐᔪᐊᒥ ᐱᓕᕆᖃᑎᒌᒃᐸᒃᑐᓂᒃ, ᐃᒪᐃᓕᐅᖁᔨᔪᓂᒃ, ᓄᖅᑲᖅᑎᑦᑎᓗᑎᒃ 
ᓱᒃᑲᓕᔪᒻᒪᕆᖕᒥᒃ ᐱᐅᔪᓐᓃᖅᐸᓪᓕᐊᓂᕆᔭᐅᔪᒥᒃ ᐃᓂᒥᓂᒃ ᓄᓇᑐᖃᓖᑦ ᐅᖃᐅᓯᖏᓐᓂᒃ.  
 
ᐅᑯᐊ ᓄᓇᕐᔪᐊᒥ ᑲᑐᔾᔨᖃᑎᒌᑦ ᐱᓕᕆᐊᖃᐃᓐᓇᕐᓂᐊᖅᑎᒋᔭᖏᓐᓄᑦ ᐃᓂᒥᓂᒃ ᓄᓇᑐᖃᓖᑦ ᐃᓱᒪᒋᔭᒃᓴᖏᒻᓄᑦ 
ᖃᖓᑦᑎᐊᓵᖅ ᐊᐱᕆᓚᐅᖅᑐᑦ ᒐᕙᒪᒋᔭᐅᔪᓂᒃ ᐊᑐᓕᖅᑎᑦᑎᖁᓪᓗᒋᑦ ᐱᐅᔪᓂᒃ ᐊᑐᖅᑕᐅᔪᓐᓇᖅᑐᓂᒃ 
ᐃᓕᓴᖅᓯᓂᕐᒧᑦ ᐅᔾᔨᕈᓱᓕᖅᑎᑦᑎᓂᕐᒧᓪᓗ ᐃᓂᒥᓂᒃ ᓄᓇᑐᖃᓖᑦ ᐅᖃᐅᓯᖏᓐᓂᒃ, ᒪᑯᓂᖓ ᐃᓚᖃᖅᖢᓂ, 
ᐱᖁᔭᕐᔪᐊᑎᒍᑦ ᒪᓕᒐᑎᒍᓪᓗ ᐱᓕᕆᓂᐅᓇᔭᖅᑐᓂᒃ, ᐊᑐᐊᒐᓂᒃ ᐱᓕᕆᐊᒃᓴᓂᒡᓗ ᓴᙱᒡᓕᒋᐊᖅᑎᑦᑎᔪᒪᒧᑦ 
ᐃᑲᔪᖅᑐᐃᔪᒪᒧᓪᓗ ᖃᐅᑕᒫᑦ ᐊᑐᖅᑕᐅᕙᖕᓂᕆᔭᖏᓐᓂᒃ ᓇᐅᒃᑯᑐᐃᓐᓇᖅ ᕿᒃᑯᑐᐃᓐᓇᓄᑦ ᐃᓛᒃᑰᖅᑐᓄᓪᓗ 
ᐱᓕᕆᕝᕕᒋᔭᐅᕙᒃᑐᓂ; ᓈᒻᒪᒃᑐᓂᒃ ᑮᓇᐅᔭᖃᖅᑎᑕᐅᓗᑎᒃ ᔭᒐᑦᑕᐃᓕᒪᑎᑕᐅᓇᔭᕐᓂᖏᓐᓄᑦ, 
ᐆᒻᒪᕆᐊᖅᑎᑕᐅᓇᔭᕐᓂᖏᓐᓄᑦ ᐅᔾᔨᕐᓇᖅᓯᑎᑕᐅᒃᑲᓐᓂᕋᔭᕐᓂᖏᓐᓄᓪᓗ; ᐱᓕᕆᔪᖃᕐᓗᓂᓗ 
ᐱᐅᓯᑎᑕᐅᒃᑲᓐᓂᕆᐊᖅᓗᑎᒃ ᐃᓂᒥᓂᒃ ᓄᓇᑐᖃᓖᑦ ᐅᖃᐅᓯᖏᓐᓂᒃ ᐃᒪᐃᓕᐅᖅᑐᖃᕐᓗᓂ, 
ᐊᑕᐅᓰᓐᓇᒃᑰᓕᖅᑎᑕᐅᓗᑎᒃ ᐊᑐᖅᑕᐅᖃᑦᑕᕋᔭᕐᓂᖏᓐᓄᓪᓗ ᑭᒃᑯᑐᐃᓐᓇᓂᑦ ᐱᓕᕆᕝᕕᒋᔭᐅᕙᒃᑐᓄᑦ 
ᐃᓕᓐᓂᐊᕐᕕᖕᓂᓗ ᐃᓕᓐᓂᐊᕌᓪᓚᓚᐅᕐᓗᓂ ᐃᓕᓐᓂᐊᒃᑲᓐᓂᕐᓂᕐᐅᕙᒃᑐᓂ  
 
“ᑖᒃᑯᐊ ᐱᓕᕆᐊᖃᐃᓐᓇᕐᓂᐊᓕᖅᑐᑦ ᑲᑎᒪᔩᑦ ᐊᐱᕆᓯᒪᓕᖅᑐᑦ ᒐᕙᒪᒋᔭᐅᔪᓂᒃ ᐃᑲᔪᖅᑐᐃᓯᑲᐅᑎᒋᖁᓪᓗᒋᑦ 
ᐃᓂᒥᓂᒃ ᓄᓇᑐᖃᓖᑦ’ ᐅᖃᐅᓯᕐᒥᓄᑦ ᐆᒻᒪᕆᐊᖅᑎᑦᑎᒃᑲᓐᓂᕈᑎᒋᔭᖏᓐᓂᒃ,” ᓗᐃ ᑕᐹᕐᔪᒃ ᒥᓂᔅᑕᕆᔭᐅᔪᖅ 
ᐃᓕᖅᑯᓯᓕᕆᔨᒃᑯᓐᓄᑦ ᑕᐃᒪᓐᓇ ᐅᖃᓚᐅᖅᑐᖅ. “ᓂᕆᐅᒋᔭᖃᕆᐊᖃᕋᔭᙱᑦᑐᒍ ᐱᐅᓂᖅᓴᒥᒃ 
ᓴᖅᑭᑎᑕᐅᓯᒪᓕᕋᔭᖅᑐᒥᒃ. ᒫᓐᓇ ᐱᓕᕆᔪᖃᕆᐊᖃᓕᖅᐳᖅ ᓴᐳᔾᔨᓯᒪᔪᒪᒧᑦ ᐊᓯᐅᑎᑦᑎᑦᑕᐃᓕᒪᔪᒪᒧᓪᓗ ᐃᓅᓪᓗᑕ 
ᐅᖃᐅᓯᑦᑎᓐᓂᒃ ᐅᓪᓗᒥᐅᓕᑐᖅ ᓄᓇᕐᔪᐊᓕᒫᒥᒃ ᐱᓕᕆᖃᑎᖃᖅᐸᓕᖅᑎᓪᓗᑕ, ᐃᓄᐃᓪᓗ 
ᐱᓕᕆᖃᑕᐅᔭᕆᐊᖃᖅᖢᑎᒃ ᓈᓚᒃᑕᐅᓗᑎᒡᓗ ᓇᓃᑦᑐᓕᒫᓗᑦ ᑕᒪᑐᒧᖓ ᐱᓕᕆᐊᖑᔪᒧᑦ.” 
 
ᐅᖃᐅᓯᕆᔭᒥᓂ 2008-ᖑᑎᓪᓗᒍ ᓄᓇᕐᔪᐊᓕᒫᒥ ᖃᐅᔨᒪᔪᒻᒪᕆᖕᓂᑦ ᐅᓂᒃᑲᐅᓯᐊᖑᔪᑦ ᐃᓂᒥᓂᒃ ᓄᓇᑐᖃᓖᑦ 
ᐅᖃᐅᓯᖏᓐᓄᑦ, ᑖᒃᑯᐊ ᐱᓕᕆᐊᖃᐃᓐᓇᕐᓂᐊᓕᖅᑐᑦ ᑲᑎᒪᔩᑦ ᐃᓕᓴᖅᓯᕗᑦ ᐅᔾᔨᕐᓇᖅᑐᒻᒪᕆᐊᓗᖕᒥᒃ 
ᖃᓄᐃᓕᖓᓂᕆᔭᐅᓕᖅᑐᒥᒃ ᑕᒪᒃᑯᐊ ᐃᓂᒥᓂᒃ ᓄᓇᑐᖃᓖ ᐅᖃᐅᓯᖏᑕ ᓇᓗᓇᕈᓐᓃᖅᑎᑦᑎᒻᒪᕆᒃᖢᑎᒡᓗ 
ᒐᕙᒪᒋᔭᐅᔪᑦ ᑲᒪᒋᔭᒃᓴᖃᖅᑎᑕᐅᓂᖏᓐᓂᒃ ᑕᒪᑐᒧᖓ ᐱᓕᕆᕙᓪᓕᐊᔭᕆᐊᖃᖅᖢᑎᒃ. ᑕᒪᓐᓇ 
ᐊᒃᑐᐊᓂᖃᓪᓗᐊᑕᕆᕗᖅᑕᐅᖅ ᑲᓇᑕᒧᑦ, ᓲᖃᐃᒻᒪ 2006-ᖑᑎᓪᓗᒍ ᓈᓴᐃᔪᖃᖅᑎᓪᓗᒍ 
ᐅᖃᖅᓯᒪᔪᖅᑕᖃᓚᐅᖅᑎᓪᓗᒍ ᑕᒪᒃᑯᐊ ᐃᓄᐃᑦ ᐅᖃᐅᓯᖏᑦ ᐃᓚᒋᔭᐅᓂᖓᓂᒃ ᐱᖓᓱᐃᓐᓇᑯᓗᖕᓄᑦ 
ᓄᓇᖃᖅᑳᖅᑐᑦ ᐅᖃᐅᓯᖏᓐᓄᑦ ᖃᐅᑕᒫᑦ ᐊᑐᖅᑕᐅᙱᓐᓇᖃᑦᑕᕋᔭᖅᑐᒃᓴᐅᓪᓗᓂ. ᑭᓯᐊᓂ 
ᖁᐊᖅᓵᕐᓇᖅᑐᒦᓕᖅᑐᖅ. ᑭᖑᓂᑦᑎᓐᓂ ᐊᑐᐊᒐᐅᖃᑦᑕᖅᓯᒪᔪᑦ ᒫᓐᓇᓗ ᐊᒃᓱᕈᓐᓇᖅᑎᑦᑎᖃᑦᑕᓕᖅᑐᑦ 
ᑲᔪᓯᑎᑦᑏᓐᓇᖅᐳᑦ ᐊᒃᓱᕈᕐᓇᖅᑎᑦᑎᓪᓗᑎᒃ ᐊᑐᖅᑕᐅᓂᖓᓄᑦ ᐊᖏᕐᕋᕆᔭᐅᔪᓂ, ᐃᖅᑲᓇᐃᔭᕐᕕᒋᔭᐅᔪᓂ, 
ᐃᓕᓐᓂᐊᕐᕕᒋᔭᐅᔪᓂᓗ.  

ᑖᒃᑯᐊ ᐱᓕᕆᐊᖃᐃᓐᓇᕐᓂᐊᓕᖅᑐᑦ ᑲᑎᒪᔩᑦ ᓇᓗᓇᐃᖅᓯᑦᑎᐊᓚᐅᖅᑐᑦ ᐱᓕᕆᔪᖃᕆᐊᖃᓕᕐᓂᖓᓂᒃ 
ᓄᓇᕐᔪᐊᓕᒫᒥ. ᐃᓕᖅᑯᓯᓕᕆᔨᒃᑯᑦ ᐱᓕᕆᖃᑎᖃᐃᓐᓇᕐᓂᐊᖅᐳᑦ ᐱᓕᕆᖃᑎᒋᕙᒃᑕᒥᓂᒃ ᖃᐅᔨᒪᑦᑎᐊᕈᒪᒧᑦ 
ᓄᓇᕗᒻᒥᐅᑦ ᑭᒡᒐᖅᑐᐃᔨᖃᕋᓗᐊᕐᒪᖔᑕ  ᐱᕙᒡᓗᑎᒡᓗ ᑐᓴᕆᐊᖃᖅᑕᒥᓂᒃ ᑐᑭᓯᐅᒪᔪᒪᒧᑦ ᑕᒪᒃᑯᓄᖓ 
ᓄᓇᕐᔪᐊᓕᒫᒥ ᐱᕙᓪᓕᐊᓂᕆᔭᐅᔪᓂᒃ. 
 
ᐊᒡᒋᖅᐸᓪᓕᐊᔪᑦ ᖃᓄᐃᓕᐅᖅᑕᐅᕙᓐᓂᐊᓂᐊᖅᑐᑦ ᐱᕐᔪᐊᖑᓂᖏᑦ ᐃᓄᐃᑦ ᐅᖃᐅᓯᖏᓐᓄᑦ ᐃᓚᖃᖅᐳᑦ 
ᐅᑭᐅᖅᑕᖅᑐᒥ ᑲᑎᒪᔨᓂᒃ ᑲᑎᒪᖃᑎᒌᖕᓂᐅᓇᔭᖅᑐᒥ ᐃᓂᒥᓂ ᓄᓇᑐᖃᓖᑦ ᐅᖃᐅᓯᖏᓐᓄᑦ ᖃᐅᔨᒪᔨᒻᒪᕆᖕᓂᒃ 
ᑕᒪᓐᓇᓗ ᐱᓕᕆᐊᖑᓛᖅᖢᓂ ᐅᑐᐱᕆ 2008-ᖑᓕᖅᐸᑦ ᑐᕉᕐᓴᒥ ᓅᕗᐃᒥ. ᓄᓇᕐᔪᐊᕐᒥ ᑲᑐᔾᔨᖃᑎᒌᑦ 
ᓄᓇᕐᔪᐊᕐᒥᐅᓕᒫᓄᑦ ᑲᑎᒪᕐᔪᐊᖅᑎᑦᑎᓂᖓᑦ ᐅᖃᐅᓯᕐᓄᑦ ᐊᔾᔨᒌᒃᑎᑦᑎᔪᓐᓇᙱᓐᓂᕐᒧᑦ, ᐃᓂᒥᓂᒃ 
ᓄᓇᑐᖃᓕᖕᓄᑦ ᐅᖃᐅᓯᕐᓄᑦ, ᑭᓇᐅᓂᕐᒧᑦ ᐃᓕᓐᓂᐊᕐᓂᕐᒧᓪᓗ ᐋᖅᑭᒃᑕᐅᔪᒪᕗᑦ 2008-ᒥ  
 
ᐅᓂᒃᑲᐅᓯᕐᓂ ᐊᑎᖃᕐᖢᑎᒃ ᐊᔪᙱᓐᓂᓕᒻᒪᕇᑦ ᐅᓂᒃᑲᐅᓯᖏᑦ, ᑖᒃᑯᐊᓗ ᐱᓕᕆᐊᖃᐃᓐᓇᕐᓂᐊᓕᖅᑐᑦ ᑲᑎᒪᔩᑦ 
ᐃᑲᔪᖅᑐᐃᓯᒪᕗᑦ ᖃᓄᐃᖁᔭᐅᓯᒪᔪᓂᒃ ᐱᕙᓪᓕᐊᑎᑦᑎᓂᐊᕐᓗᓂ ᓄᑖᓄᑦ ᓄᓇᕐᔪᐊᓕᒫᒥ 
ᐊᑕᐅᓯᑦᑕᐃᓐᓇᒃᑰᖅᑎᑕᐅᖃᑦᑕᕐᓂᐊᖅᑐᓂᒃ ᐅᖃᐅᓯᕐᓂᒃ, ᐊᑐᐊᒐᕐᓂᒃ, ᐊᑐᖅᑕᐅᔪᓐᓇᖅᑐᓂᒃ ᐱᓕᕆᐊᒃᓴᓂᒡᓗ 
ᓴᐳᔾᔨᓯᒪᔪᒪᓂᕐᒧᑦ ᐃᓂᒥᓂ ᓄᓇᑐᖃᓖᑦ ᐅᖃᐅᓯᖏᓐᓄᑦ, ᑭᐅᔪᒪᒧᓪᓗ ᐅᖃᐅᓰᑦ 
ᐱᐅᔪᓐᓃᖅᐸᓪᓕᐊᓂᕆᔭᖏᓐᓂᒃ, ᐊᑕᐅᓯᓐᓇᒃᑰᖅᑎᑕᐅᕙᒋᓐᓂᖏᓐᓂᒃ ᐊᔾᔨᒌᖕᓂᒃᑯᑦ 
ᓱᕋᒃᑎᖅᑕᐅᕙᓪᓕᐊᓂᖏᓐᓄᓪᓘᓐᓃᑦ. 

 
ᓄᓇᑦᑎᓄᓐᓕ ᑐᕌᖓᔪᓄᑦ, ᐱᖁᔭᒃᓴᖅ 6, ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᖅ, ᐅᓇᓗ, ᐱᖁᔭᒃᓴᖅ 7, 
ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓯᒪᓂᖓᓄᑦ ᐱᖁᔭᖅ, ᒫᓐᓇᒃᑯᑦ ᕿᒥᑉᕈᐊᖅᑕᐅᕙᓪᓕᐊᒃᑲᓐᓂᖅᐳᒃ ᓄᓇᕘᒥ 
ᒪᓕᒐᓕᐅᕐᕕᖕᒥ. ᑖᒃᑯᐊᒃ ᐱᖁᔭᒃᓵᒃ ᐋᖅᑭᒃᓱᖅᑕᐅᕙᓪᓕᐊᓯᒪᕗᒃ ᐋᖅᑭᒃᑕᐅᓯᒪᔾᓗᑎᒡᓗ ᐃᑲᔪᖅᑐᐃᖁᔭᐅᔾᓗᑎᒃ 
ᐃᓅᕙᓪᓕᐊᕙᒃᑐᓄᑦ ᑐᓂᐅᖅᑲᐅᑕᐅᕙᓪᓕᐊᔪᒪᓪᓗᑎᒃ ᐆᒻᒪᕆᐊᖅᑎᔾᔪᑕᐅᒃᑲᓐᓂᕈᒪᓪᓗᑎᒡᓗ ᐃ.ᓄᐃᑦ 
ᐅᖃᐅᓯᖏᓐᓄᑦ ᐃᓕᓐᓂᐊᕐᓂᕐᒥ, ᐃᖅᑲᓇᐃᔭᕐᕕᖕᓂ ᖃᐅᑕᒫᓪᓗ ᐃᓅᓯᕆᔭᐅᕙᒃᑐᓂ, ᑕᐃᒪᐃᒃᑲᓗᐊᖅᑎᓪᓗᒋᒡᓗ 
ᐅᔾᔨᕈᓱᓕᖅᑎᑦᑎᖕᒥᓗᑎᒃ ᓴᐳᒻᒥᔾᔪᑕᐅᓗᑎᒡᓗ ᓄᓇᕘᒥᐅᑦ ᐃᓕᖅᑯᓯᑐᖃᖏᓐᓂᒃ ᐅᖃᐅᓯᕐᓄᓪᓗ 
ᐊᔾᔨᒌᙱᑦᑐᖁᑎᖃᐅᕐᓂᖏᓐᓄᑦ.   

 
- 30 - 

 
ᑐᓴᖅᑕᖃᒃᑲᓐᓂᕈᒪᒍᕕᑦ: 
ᐃᓕᖅᑯᓯᓕᕆᔨᒃᑯᑦ 
(ᖁᐸᓄᐊᖅ) ᓯᑏᕙᓐ ᑯᓗᑎᐊᐃ, ᐱᑐᐃᓐᓇᐅᙱᑦᑐᓄᑦ ᖃᐅᔨᒪᔨᑕᖅ 
ᑎᑎᖅᑲᒃᑯᕕᐊ 1000, ᐃᓂᐊ 800, ᐃᖃᓗᐃᑦ, ᓄᓇᕗᑦ X0A 0H0 

 (867) 975-5507 
 (867) 975-5504 
  languages@gov.nu.ca 

 

 
7-ᒋᔭᖓᑦ ᑲᑎᒪᓂᕆᔭᖓᑕ ᐱᓕᕆᐊᖃᐃᓐᓇᕐᓂᐊᓕᖅᑐᑦ ᑲᑎᒪᔩᑦ ᐃᓂᒥᓂᒃ ᓄᓇᑐᖃᓕᖕᓄᑦ ᐃᓱᒪᒋᔭᒃᓴᓄᑦ    
http://www.un.org/esa/socdev/unpfii/en/session_seventh.html  
 
ᑕᕐᕋᖏᑦ ᐱᖁᔭᒃᓴᐅᑉ 6, ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᖅ ᐅᓇᓗ, ᐱᖁᔭᒃᓴᖅ 7, ᐃᓄᐃᑦ ᐅᖃᐅᓯᖏᑕ 
ᓴᐳᒻᒥᔭᐅᒥᓴᓂᖏᓐᓄᑦ ᐱᖁᔭᖅ ᒪᓂᒪᑎᑕᐅᕗᒃ ᒪᓕᒐᓕᐅᕕᐅᑉ ᓄᓇᕘᒧᑦ ᐃᑭᐊᖅᑭᕕᖓᓂ ᐅᕙᓂ: 
http://www.assembly.nu.ca/inuktitut/bills  

